
SESIÓN ORDINARIA DA XUNTA DE GOBERNO LOCAL DO DIA 17 DE OUTUBRO DE 2017

No despacho de Alcaldía do Concello de Cambre, ás oito horas e quince minutos do día dezasete
de outubro de dous mil  dezasete,  baixo  a presidencia  do señor alcalde don Óscar  A.  García
Patiño, reúnese a Xunta de Goberno Local, co fin de realizar a sesión ordinaria convocada para o
efecto.

Asisten  os  concelleiros  que  a  continuación  se  relacionan,  segundo  nomeamento  efectuado
mediante  Resolución  da  Alcaldía  número 1840  de data  18  de  novembro  de  2016:  don  Juan
Evaristo  Rodríguez  Vázquez,  don  Juan  González  Leirós,  dona  Elisa  Pestonit  Barreiros,  dona
Josefa Vázquez Soto, don Ramón Boga Moscoso e don Daniel Carballada Rodríguez.

Non asiste e presenta escusa dona Leonor Fernández Grande.

Faise constar que asisten á sesión dona Mª Jesús Gómez González, concelleira con delegación
especial dos servizos de Igualdade, Terceira Idade, Acción Voluntaria e Educación, incluídos na
Área  de  Recursos  Humanos,  Servizos  Sociais  e  Educación;  e  don Brais  Cubeiro  Fernández,
concelleiro con delegación especial do servizo de Deportes, incluído na Área de Cultura, Deportes
e Mobilidade, isto en aplicación do disposto no artigo 133.3 do Regulamento orgánico municipal.

Intervén como secretaria xeral dona Maria Luisa de la Red Ampudia.

Aberto  o  acto  pola  presidencia,  examinaronse  os  asuntos  incluídos  na  orde  do  día  da
convocatoria.

1º.Aprobación, se procede, do borrador da acta da sesión ordinaria de data 10 de outubro
de 2017

O señor presidente pregunta aos asistentes se desexan formular algunha observación ao borrador
da acta correspondente á sesión ordinaria da Xunta de Goberno Local de data 10 de outubro de
2017 e, ao non se formular, a Xunta de Goberno Local, por unanimidade dos sete membros que
están hoxe presentes, aprobou o citado borrador.

2º. Boletíns e correspondencia

- Resolución de 9 de outubro de 2017, da Dirección Xeral de Emprego, Ministerio de Emprego e
Seguridade Social,  pola que se publica a relación de festas laborais para o ano 2018. (Boletín
Oficial do Estado número 245, do 11 de outubro de 2017).

-  Anuncio  do  20  de  setembro de  2017,  da Dirección  Xeral  de  Calidade  Ambiental  e  Cambio
Climático, da Consellería de Medio Ambiente e Ordenación do Territorio, no que se fai público o
informe ambiental estratéxico do Plan especial de infraestruturas e dotacións para a realización
dun espazo dotacional  público  en Anceis,  no concello  de Cambre (expediente  2017AAE2072;
código 1970/2017). (Diario Oficial de Galicia número 196, de 16 de outubro de 2017).

3º. Informe das resolucións ditadas pola alcaldía e polos concelleiros delegados da área
dende a anterior Xunta de Goberno Local

Os presentes danse por enterados das resolucións da alcaldía e concellerías delegadas de área
ditadas dende o día 6 ao 11 de outubro do ano que andamos, que comeza coa resolución da
Alcaldía  número  1771/2017  e  remata  coa  resolución  da  concelleira  delegada  da  área  de
Protección Civil, Policía Local e Sanidade número 1810/2017, segundo se relaciona a seguir: 

Nº decreto Data
sinatura

Asunto

1771/2017 06/10/2017 Aprobación do padrón da taxa de auga e rede de sumidoiros do
terceiro trimestre de 2017 por importe de 606.252,77 euros

1772/2017 06/10/2017 Convocatoria sesión ordinaria da Xunta de Goberno Local do
día 10 de outubro de 2017

1773/2017 06/10/2017 Expediente de orde de execución 2015/I002/000103 por estado
de finca sita en Pousadoira, Brexo

1774/2017 06/10/2017 D12-Proposta  de  aplicación  da  nova  achega  provincial
asignada  a  todos  os  investimentos  financeiramente  sostibles
incluidos no Plan Complementario (POS + 2017 Adicional)

1775/2017 06/10/2017 Programa  de  lecer  para  persoas  con  diversidade  funcional.
Xaneiro-marzo 2017

1776/2017 06/10/2017 Conceder a tarxeta estacionamento. Solicitante: AMFV
1777/2017 06/10/2017 Expedientes sancionadores de tráfico: DR (P 4251) masivo
1778/2017 06/10/2017 Autorización de venda ambulante ocasional no Temple Stock.

Solicitante: MVC
1779/2017 06/10/2017 Delegación  de  funcións  da  alcaldía  no  primeiro  tenente  de

alcalde don Juan Evaristo Rodríguez Vázquez dende o día 12
ao 15 de outubro, ambos os dous incluídos

1780/2017 06/10/2017 Aprobación  de  facturas,  e  recoñecemento  e  liquidación  de
cadansúas obrigas por importe total de 24.730,30 euros

1781/2017 06/10/2017 Aprobación  de  facturas  e  recoñecemento  de  obrigas  con
reparos da Intervención por importe total de 1.210,78 euros

1782/2017 09/10/2017 Interposición  de  recurso  de  alzada  contra  a  resolucion  da
Consellería  de  Economia,  Emprego  e  Industria  pola  que  se
desmantela a instalación de GLP na urbanización A Barcala -
Cambre

1783/2017 09/10/2017 Conceder a axuda material escolar a GMGD por importe de 150
euros

1784/2017 09/10/2017 Aprobación  lista  de  admitidos  actividades  xuvenís  mes  de
setembro 

1785/2017 10/10/2017 Conceder a axuda material escolar por importe de 94,50 euros.
Solicitante: ICCC

1786/2017 10/10/2017 Conceder a axuda material escolar por importe de 59,60 euros.
Solicitante: MTOL

1787/2017 10/10/2017 Expediente  de  anulación  parcial  da  transferencia  de  crédito
núm. 6/2017. Investimentos deportivos e culturais por importe
de 21.175,00 euros

1788/2017 10/10/2017 Expediente de disciplina urbanística 3424/1991 por construción
de  vivenda  sen  adaptarse  á  licenza  concedida  en  Gatañal,
Brexo-Lema, Cambre

1789/2017 10/10/2017 Desestimacion alegaciones de dona MICS, na representación
de don JCF, ao proxecto de expropiación para a ampliación da
travesía de acceso ao cemiterio de Cambre

1790/2017 10/10/2017 Conceder  a  licenza  municipal  para  realizar  unha  acometida
eléctrica en Riveiriña, Bribes. Solicitante: UFD, S.A.

1791/2017 10/10/2017 Conceder  a  licenza  municipal  para  realizar  unha  acometida
eléctrica en Pombo, Pravio. Solicitante: UFD, S.A.

1792/2017 10/10/2017 Expediente  de  transferencia  de  crédito  núm.  10/2017.
Subvencións e convenios con entidades culturais e deportivas
por importe de total de 108.908,45 euros

1793/2017 10/10/2017 Aprobación  de  facturas  e  recoñecemento  de  obrigas  con
reparos da Intervención por importe total de 11.182,85 euros

1794/2017 11/10/2017 Aprobación  de  facturas,  e  recoñecemento  e  liquidación  de
cadansúas obrigas por importe total de 87.869,15 euros

1795/2017 11/10/2017 Aprobación  de  facturas,  e  recoñecemento  e  liquidación  de
cadansúas obrigas por importe total de 65.818,31 euros

1796/2017 11/10/2017 Conceder a autorización ocupación espazo público no Parque
da Igrexa, Cambre,  para colocar unha mesa co fin de recadar
fondos para a Asociación de loita contra o cancro de Cambre, o
día 15 de outubro de 2017

1797/2017 11/10/2017 Conceder  os  premios  do XXIV certame literario  de  poesia  e
narración breve, Cambre 2017

1798/2017 11/10/2017 Pago premios torneo municipal de xadrez 2017
1799/2017 11/10/2017 Conceder  a  axuda  vale  alimentos  por  importe  de  900 euros

anuais  durante  18  meses,  condicionada  ao  cumprimento  do
proxecto. Solicitante: ICCC

1800/2017 11/10/2017 Conceder a axuda alimentación. Solicitante: CMLDI
1801/2017 11/10/2017 Conceder  a  axuda  vale  alimentos  por  importe  de  900 euros

anuais  durante  18  meses,  condicionada  ao  cumprimento  do
proxecto. Solicitante: IHJ

1802/2017 11/10/2017 Conceder  a  axuda  vale  alimentos  por  importe  de  900 euros
anuais  durante  18  meses,  condicionada  ao  cumprimento  do
proxecto. Solicitante: DMCA

1803/2017 11/10/2017 Conceder a axuda alimentación. Solicitante: MMRR
1804/2017 11/10/2017 Denegar a axuda alimentación segundo o disposto no artigo 6,

atópase no período mínimo de 6 meses, unha vez esgotado o
período  máximo  de  concesión,  onde  non  poden  ser
beneficiarios.  Solicitante: MTLF

1805/2017 11/10/2017 Denegar a axuda alimentacion segundo o disposto no artigo 6,
atópase no período mínimo de 6 meses, unha vez esgotado o
período  máximo  de  concesión,  onde  non  poden  ser
beneficiarios. Solicitante: VLGDS

1806/2017 11/10/2017 Conceder os anticipos para os funcionarios dona BC, don JAB
e dona MCR respectivamente

1807/2017 11/10/2017 Aprobación  liquidacións  mes  de  setembro  actividades
deportivas un importe total de 2.076,76 euros

1808/2017 11/10/2017 Aprobación liquidacións actividades xuvenis mes de setembro
un importe total de 4.587,50 euros

1809/2017 11/10/2017 Aprobación  de  facturas,  recoñecemento  e  liquidación  de
cadansúas obrigas por importe total de 23.821,41 euros

1810/2017 11/10/2017 Conceder licenza para a posesión de animais potencialmente
perigosos. Solicitante: JSP

4º. Informes doutros asuntos de área

Informes da alcaldía

Don Óscar A. García Patiño dá conta dos seguintes asuntos:

- Acudiu a Emalcsa acompañado do alcalde do Concello de Oleiros, Ángel García, para solicitar o
depósito de Monte Costa, tentarán incluílo nos orzamentos do 2018.

- Mantivo reunión coa Asociación de Veciños de San Lourenzo en relación cos orzamentos do
2018.

- Acudiu á sesión do Pleno do Consorcio As Mariñas no que se chegou a un principio de acordo de
subrogación dos empregados por parte do Concello de Arteixo.

- Reuniu aos propietarios da UE3, para presentarlles o proxecto correspondente.

Informes do concelleiro delegado da área de Xuventude, Turismo e Patrimonio

Don Ramón Boga Moscoso dá conta do seguinte asunto:

- 14 e 15 de outubro. Celebración das XV xornadas castrexas. Día 14, conferencias, 40 asistentes.
Día 15, excursión arqueolóxica ao castro de San Cibrao de Lás, 91 asistentes.

Informes do concelleiro delegado da área de Cultura, Deportes e Mobilidade

- Dentro do servizo de Deportes, don Brais Cubeiro Fernández dá conta dos seguintes asuntos:

- O venres día 13 asistiu á Mesa de Mobilidade realizada no Concello da Coruña, en substitución
de Daniel Carballada e en representación do Concello de Cambre, xunto con Óscar Souto.

A continuación, a Presidencia, ao abeiro do establecido no artigo 133 do Regulamento orgánico
municipal respecto de que as sesións da Xunta de Goberno Local se axustarán ao establecido
para o Pleno, somete a votación ordinaria a declaración de urxencia das propostas en relación cos
expedientes de:

-  Adxudicación á empresa “Alvac, S.A..” polo importe ofertado de 35.000,00 euros, IVE incluido,
da  obra  denominada  “Renovación  da  rede  de  abastecemento  na  rúa  Poligono”.  Expte.:
2017/C002/000039

- Proposta de ratificación da Resolución de Alcaldía nº 1826/2017. Expediente: 2017/A008/000032

sendo aprobada a urxencia da totalidade das propostas por unanimidade dos sete concelleiros
que asisten á Xunta de Goberno Local.

A) Adxudicación á empresa “Alvac, S.A..” polo importe ofertado de  35.000,00  euros, IVE
incluido, da obra denominada “Renovación da rede de abastecemento na rúa Poligono”.
Expte.: 2017/C002/000039

Vista a proposta de Alcaldía  de data 16 de outubro de 2017 que literalmente se transcribe a
continuación:

“A concellería  de  Urbanismo,  Obras  e  Medio  Ambiente,  ten  intención  de  realizar  as  obras
necesarias para renovar a rede de abastecemento na rúa Polígono, co fin de mellorar o servizo no
contorno, para cuia finalidade elaborouse,  por parte do enxeñeiro de camiños municipal, xefe da
Sección  de  Servizos,  a  memoria  valorada  da  obra  denominada  “Renovación  da  rede  de
abastecemento na rúa Polígono”,  que ten un importe de execución por contrata de  40.889,64
euros IVE incluido, (prezo sen IVE : 33.793,09 €).

Con  data  6  de  outubro  de  2017,  remitíronse  invitacións,  mediante  correo  electrónico,  para
participar na presente licitación, a tres licitadores, cuxo obxecto social comprende o obxecto do
presente  contrato,  (“Construcciones  Ponciano  Nieto,  S.L.”,  “Alvac,  S.A.”  e  “Excavaciones  J.
Cancela Esmorís, S.L.”),  quedando no expediente a acreditación da recepción das invitacións
enviadas. Todos os licitadores invitados, citados anteriormente, presentaron oferta, que constan
rexistradas no expediente.

Existe  crédito  dabondo  na  aplicación  orzamentaria  161/61900  Inversiones  reposición
infraestruturas auga potable para facer fronte aos gastos derivados desta contratación, segundo

documento de retención de crédito  emitido polo Departamento de Intervención Municipal con data
do 11 de outubro actual.

Con data do 11 de outubro de 2017 emitiuse proposta de adxudicación polo enxeñeiro de camiños
municipal,  don Óscar  Souto Muíño,  a prol   da  entidade  “Alvac,  S.A.”,   por  ser  a que maior
puntuación  obtén  na  valoración  do  criterio  de  adxudicación  factor  prezo,  único  valorable  no
presente  procedemento,  ao  efectuar  a  oferta  máis  baixa  non  incursa  en  presunción  de
desproporción  ou temeridade,  comprometéndose á  execución  do contrato  no importe  total  de
35.000,00  euros, IVE incluído.

Os artigos 111 e 138.3 do Real Decreto Lexislativo 3/2011, de 14 de novembro, polo que se
aproba o texto refundido da Lei de Contratos do Sector Público (TRLCSP), establecen que nos
contratos de obras, se considerarán contratos menores os de importe inferior a  50.000,00 euros,
que poderán adxudicarse directamente a calquera empresario con capacidade de obrar e que
conte coa habilitación profesional necesaria para a realización da prestación, e que a tramitación
do expediente só esixirá a aprobación do gasto e a incorporación da factura correspondente.

Visto o informe emitido pola técnica de xestión de Administración xeral coa data do  13 de outubro
actual, e incoado expediente de contratación nº TEDEC 2017/C002/000039.

Vista a proposta do concelleiro delegado da área de Urbanismo, Obras e Medio Ambiente, data
13 de outubro de 2017.                 

Por todo o exposto, e tendo en conta a delegación de atribucións desta Alcaldía a prol da Xunta
de Goberno Local efectuada mediante Resolución número 447/2016, do 18 de marzo, propoño a
adopción dos seguintes ACORDOS:

Primeiro: Aprobar a proposta para a contratación menor da obra denominada “Renovación da
rede de abastecemento na rúa Polígono” , así como a memoria valorada elaborada polo enxeñeiro
de camiños municipal  don Óscar  Souto  Muíño,  por  un importe de execución por  contrata de
40.889,64 € IVE incluido, (prezo sen IVE : 33.793,09 euros).

Segundo: Aprobar o gasto con cargo á aplicación orzamentaria 161/61900 Inversions reposición
infraestruturas auga  potable

Terceiro: Acordar a contratación como contrato menor, expediente 2017/C002/000039, da obra de
referencia, isto en aplicación do establecido nos artigos 111 e 138.3 do Real Decreto Lexislativo
3/2011, de 14 de novembro, polo que se aproba o Texto refundido da Lei de Contratos do Sector
Público.

Cuarto: Admitir na licitación ás tres entidades invitadas e que presentaron oferta, sendo estas:
“Construcciones Ponciano Nieto, S.L.”, “Alvac, S.A.” e “Excavaciones J. Cancela Esmorís, S.L.”.

Quinto: Adxudicar  o  contrato  menor,  no  prezo  ofertado  de  35.000,00  euros,  IVE  incluido,  á
empresa  ALVAC,  S.A.,  con  NIF  A40015851  e  domicilio  no  Polígono  Industrial  Bergondo,  rúa
Parroquia de Bergondo, Parcela R-29, Local 1,2, C.P. 15165, Bergondo (A Coruña),  por ser o
licitador que propón a oferta máis baixa e obtén a máxima puntuación, en función do factor prezo,

único criterio  valorable  no presente procedemento,  ao realizar  a oferta economicamente máis
baixa non incursa en presunción de desproporción ou temeridade.

A orde  decrecente  de  clasificación  obtida  polas  entidades  licitadoras,  en  función  das  ofertas
presentadas, foi a seguinte:

Empresa licitadora
 1º .- Alvac, S.A.
 2 ª.- Excavaciones J. Cancela Esmorís, 
S.L.
 3ª .- Construcciones Ponciano Nieto, S.L.

Sexto: De conformidade co establecido no art. 111.1 do Real Decreto Lexislativo 3/2011, de 14 de
novembro, polo que se aproba o texto refundido da Lei de Contratos do Sector Público, deberá
incorporarse  ao  expediente  a  factura  correspondente,  que,  en  todo  caso,  deberá  conter  as
mencións previstas no art. 72.1 do Real Decreto 1098/2001, de 12 de outubro, polo que se aproba
o Regulamento xeral da Lei de contratos das administracións públicas.

Sétimo: Designarase como director da obra e  responsable do contrato, para os efectos previstos
no artigo 52 do Real Decreto Lexislativo 3/2011, de 14 de novembro, polo que se aproba o texto
refundido da Lei de Contratos do Sector Público, ao enxeñeiro de camiños municipal, don Óscar
Souto Muíño, a quen lle corresponderá supervisar a súa execución, adoptar as decisións, e dictar
as instruccións necesarias co fin de asegurar a correcta realización da prestación pactada.

Oitavo: A coordinación de seguridade e saúde da obra correspóndelle  á entidade “Ingeniería,
Medio  Ambiente  y  Prevención  del  Noroeste,  S.L.U.”  ,  quen  designa  para  estes  traballos  á
enxeñeira  de  minas  e  técnica  superior  en  prevención  de  risos  laborais  dona  Laura  López
Santiago, esto segundo vale de pedido nº 04843 de data 13 de outubro de 2017 .

Noveno: Notifíquese aos licitadores  participantes,  facéndolles  saber  que,  de conformidade co
establecido no artigo 114 da Lei 39/2015, do 1 de outubro, do procedemento administrativo común
das administracións públicas, estes acordos poñen fin á vía administrativa, polo que, a teor do
establecido nos artigos 112 e 123 da citada lei, poderán recorrerse potestativamente en reposición
ou impugnalos directamente ante a xurisdición contencioso-administrativa.

O prazo para interpoñer o recurso de reposición é dun mes a contar dende o día seguinte á
recepción da notificación e deberá presentalo ante o señor alcalde (artigo 124 da Lei 39/125 e
artigo 21.1 k) da Lei 7/1985, do 2 de abril, regula das bases do réxime local).

O prazo para interpoñer o recurso contencioso-administrativo é de dous meses a contar dende o
día seguinte á recepción da notificación e deberá presentalo perante o Xulgado do Contencioso-
Administrativo da Coruña ou a Sala do Contencioso-Administrativo do Tribunal Superior de Xustiza
de Galicia (segundo a distribución competencial establecida nos artigos 8 e 10 da Lei 29/1998, do
13 de xullo, reguladora da xurisdición contencioso-administrativa), todo isto sen prexuízo de que
poida exercitar, de ser o caso, calquera outro recurso que estime procedente.

Décimo:  Notificar  ao Departamento de Intervención,  e á técnica de xestión  de Administración
xeral, responsable de Contratación, para a súa constancia e aos efectos oportunos.”

A Xunta de Goberno Local, por unanimidade dos sete concelleiros que asisten á sesión, aprobou
a proposta tal e como foi transcrita.

B)  Proposta  de  ratificación  da  Resolución  de  Alcaldía  nº  1826/2017.  Expediente:
017/A008/000032

Vista a proposta de Alcaldía  de data 16 de outubro de 2017 que literalmente se transcribe a
continuación:

Logo de ver a Resolución da Alcaldía nº 1826/2017 de data 16 de outubro que se transcribe
íntegramente a continuación: 

“Logo de ver a Resolución do 14 de marzo de 2017 do Instituto Enerxético de Galicia pola ques e
aproban  as  bases  reguladoras  das  subvencións  para  a  creación,  mellora  e  ampliación  de
p0equenas  infraestruturas  para  proxectos  de  enerxías  renovables,  cofinanciadas  co  Fondo
Europeo Agrícola de Desenvolvemento Rural (Feader) no marco do PDR de Galicia 2014-2020, e
se anuncia a convocatoria para o ano 2017, 

Logo de ver que con data 21 de abril de 2017 o Concello de Cambre solicitou unha achega por
importe de 10.003,43 € para a execución da actuación  “Instalación solar térmica para AQS no
campo de fútbol de Os Pinares, Brexo-Lema”, o que supoñía o 75% do gasto elixible da actuación
que tiña un importe total de 13.337,90 €, todo elo ao abeiro da antedita resolución, 

Logo de ver que mediante Resolución do 31 de xullo de 2017, do director do Instituto Enerxético
de Galicia, o Concello de Cambre resultou beneficiario dunha achega por importe de 10.003,43 €
para a execución da actuación denominada “Instalación solar térmica para AQS en el campo de
tútbol de Os Pinares, Brexo-Lema”, cun orzamento total de 13.337,91 €, 

Tendo en conta que segundo o disposto  no apartado 10 do artigo 19,  para a xustificación e
pagamento  da  axuda,  deberase  presentar,  entre  outros  documentos,  “o  acordo  do  órgano
municipal  competente de aprobación do proxecto nos termos previstos no artigo 147.2 da Lei
2/2016,  do 10 de febreiro,  do solo de Galicia,  e  dicir,  logo de acreditación no expediente  do
cumprimento da lexislación urbanística e sectorial, así como do planeamento en vigor”, 

Tendo en conta que o proxecto denominado “Instalación solar térmica para AQS no campo de
fútbol de Os Pinares, Brexo-Lema”  elaborado polo Enxeñeiro Industrial don Guillermo Penedo
Cobelo,   cun  importe  máximo  de  execución  por  contrata  de  13.337,90  €,  IVE  engadido,  foi
aprobado por acordo da XGL na súa sesión  ordinaria do día dezanove  de setembro de dous  mil
dezasete (expediente 2017/C002/000038), 

Tendo en conta que con data 12 de setembro de 2017 o  Arquitecto Municipal emitiu informe
urbanístico no que se establece que “El  proyecto  cumple  con  la  legislación  urbanistica  y

sectorial,  así  como  con  el mencionado planeamiento en vigor. En base a lo expuesto y dado
que la actuación se realiza sobre una edificación ya existente,  de  titularidad  municipal,  sin  que
se  proyecte  ninguna  acción  que  suponga una  nueva  intervención  en  ningún  tipo  de  suelo,
no  se  precisa  para  su desarrollo  la autorización de ninguna otra administración que no sea la
municipal, por lo que desde el punto de vista urbanístico, se considera viable”, 

Á vista do informe proposta emitido polo Enxeñeiro de Camiños Municipal, Xefe da Sección de
Servizos, de data 16 de outubro de 2017, 

Á vista da proposta formulada polo concelleiro delegado da área de Urbanismo, Obras e Medio
Ambiente,  de data  16 de outubro de 2017.                 

En uso das atribucións que me foron conferidas en virtude do disposto no artigo 21 da Lei 7/1985,
de 2 de abril, reguladora das bases do réxime local,  RESOLVO, 

Primeiro: Declarar que o Concello de Cambre aprobou o proxecto denominado “Instalación solar
térmica para AQS no campo de fútbol de Os Pinares, Brexo-Lema”  elaborado polo Enxeñeiro
Industrial  don Guillermo Penedo  Cobelo,   cun importe máximo de execución  por  contrata  de
13.337,90 €, IVE engadido, nos termos previstos no artigo 147.2 da Lei 2/2016, do 10 de febreiro,
do  solo  de  Galicia,  e  dicir,  logo  de  acreditar  no  expediente  do  cumprimento  da  lexislación
urbanística e sectorial, así como do planeamento en vigor.

Segundo:  Dar conta á Xunta  de Goberno Local,  na seguinte sesión que celebre,  para o seu
coñecemento e para os efectos oportunos.”

Por todo o exposto, e tendo en conta a delegación de atribucións desta Alcaldía a prol da Xunta
de Goberno Local efectuada mediante Resolución número 447/2016, do 18 de marzo, propoño a
adopción do seguinte ACORDO:

Primeiro:  Ratificar a resolución da Alcaldía nº 1826/2017 de data 16 de outubro e polo tanto,
declarar que o Concello de Cambre aprobou o proxecto denominado “Instalación solar térmica
para AQS no campo de fútbol de Os Pinares, Brexo-Lema”  elaborado polo Enxeñeiro Industrial
don Guillermo Penedo Cobelo,  cun importe máximo de execución por contrata de 13.337,90 €,
IVE engadido, nos termos previstos no artigo 147.2 da Lei 2/2016, do 10 de febreiro, do solo de
Galicia,  e  dicir,  logo  de acreditar  no  expediente  do  cumprimento  da  lexislación  urbanística  e
sectorial, así como do planeamento en vigor.”

A Xunta de Goberno Local, por unanimidade dos sete concelleiros que asisten á sesión, aprobou
a proposta tal e como foi transcrita.

E non habendo máis asuntos que tratar, remata a sesión sendo as oito horas e trinta minutos, do
que eu, secretaria, certifico.

O presidente A secretaria

Óscar A. García Patiño Maria Luisa de la Red Ampudia

